
1 статья. Пыртны «Коми Республикаын бӧрйысьӧмъяс да референдумъяс йылысь» Коми Республикаса Оланпасӧ (Коми Республикаса канму власьт органъяслӧн индӧд-тшӧктӧмъяс, 2010, 36 №, 839 ст.; 44 №, 1012 ст.; 2011, 23 №, 605 ст.; 50 №, 1483 ст.; 2012, 21 №, 477 ст.; 34 №, 785 ст.; 71 №, 1838 ст.; 2013, 18 №, 373 ст.; 32 №, 596 ст.; 2014, 9 №, 112 ст.; 13 №, 208 ст.; 16 №, 292 ст.; 27 №, 526 ст.; 35 №, 722 ст.; 2015, 8 №, 94 ст.; 26 №, 365 ст.; 2016, 1 №, 3 ст.; 6 №, 78 ст.; 10 №, 118 ст.; 20 №, 301 ст.; 2017, 9 №, 152 ст.; 13 №, 232 ст.; 21 №, 358 ст.; 27 №, 483 ст.; 2018, 4 №, 64 ст.; 14 №, 240 ст.; 243 ст.; 17 №, 301 ст.; 19 №, 366 ст.; 2019, 5 №, 57 ст.; 8 №, 106 ст.; 15 №, 222 ст.; 21 №, 316 ст.; 2020, 8 №, 115 ст.; 2021, 3 №, 50 ст.) татшӧм вежсьӧмъяс:
1. 451 статьяса 1 юкӧнлӧн коймӧд абзацын «лунӧдз куим лунысь» кывъяс вежны «лунӧдз (медводдза гӧлӧсуйтан лунӧдз) куим лунысь» кывъяс.
2. 51 статьяӧ содтыны татшӧм сюрӧса 7 юкӧн:
«7. Агитационнӧй материалъяс дасьтан да (либӧ) паськӧдан аслыспӧлӧслунъяссӧ вермӧ урчитны Россия Федерацияса шӧр бӧрйысян комиссия бӧрйысьӧмъяс да референдумъяс йылысь Россия Федерацияса оланпастэчаслысь корӧмъяссӧ тӧд вылӧ босьтӧмӧн.».
3. 70 статьяын:
1) содтыны татшӧм сюрӧса 41 юкӧн:
«41. Сэк, кор бюллетеньӧ пыртӧма дасысь унджык пасйӧм кандидатӧс, бӧрйысьӧмъяссӧ котыртысь бӧрйысян комиссия Россия Федерацияса шӧр бӧрйысян комиссиякӧд сӧгласуйтӧмӧн вермӧ примитны помшуӧм сы йылысь, мый быд татшӧм пасйӧм кандидат йылысь тӧдмӧгъяссӧ, кутшӧмъясӧс урчитӧма тайӧ статьялӧн 4 юкӧнса 4, 5 да 8 пунктъясӧн (ставыс либӧ тайӧ тӧдмӧгъясысь торъяяс), оз йӧзӧдны бюллетеньын да индӧны торъя юӧра материалын, кутшӧмӧс дасьтӧны бӧрйысьӧмъяссӧ котыртысь бӧрйысян комиссияӧн урчитӧм форма серти. Тайӧ юӧра материалсӧ меститӧны гусьӧн гӧлӧсуйтӧм вылӧ кабинаын либӧ мӧд торъя оборудуйтӧм местаын да (либӧ) юӧра стендын, кутшӧмӧс индӧма тайӧ Оланпаслӧн 68 статьяса 6 юкӧнын.»;
2) содтыны татшӧм сюрӧса 51 юкӧн:
«5. Сэк, кор бюллетеньӧ пыртӧма кандидатъяслысь дасысь унджык пасйӧм список, бӧрйысьӧмъяссӧ котыртысь бӧрйысян комиссия Россия Федерацияса шӧр бӧрйысян комиссиякӧд сӧгласуйтӧмӧн вермӧ примитны помшуӧм сы йылысь, мый тайӧ статьяса 5 юкӧнын индӧм кандидатъяслысь овъяссӧ, нимъяссӧ, вичьяссӧ оз йӧзӧдны бюллетеньын да индӧны торъя юӧра материалын, кутшӧмӧс дасьтӧны бӧрйысьӧмъяссӧ котыртысь бӧрйысян комиссияӧн урчитӧм форма серти. Тайӧ юӧра материалсӧ йӧзӧдӧны гусьӧн гӧлӧсуйтӧм вылӧ кабинаын либӧ мӧд торъя оборудуйтӧм местаын да (либӧ) юӧра стендын, кутшӧмӧс индӧма тайӧ Оланпаслӧн 68 статьяса 6 юкӧнын.».
